
Eins og venja er héldu forel-
drafélög leikskólans og 
Grunnskólans öskudagsball í 
félagsheimilinu. Þar voru 
saman komin rúmlega hun-
drað grímuklædd börn og 
nokkuð af foreldrum. Köttur-
inn var sleginn úr tunnunni en 
það var Guðjón Þórólfsson í 
5. bekk sem átti lokahöggið á 
tunnuna og reyndist hún full 

af karamellum.
Grunnskólanemendur áttu frí 
þennan dag þar sem kenna-
rar voru að skila af sér vitnis-
burðum fyrir miðönn og taka 
foreldraviðtöl. Morguninn no-
tuðu krakkarnir til að ganga í 
fyrirtæki staðarins og syngja 
og fengu að launum sælgæti, 
harðfisk og annað góðgæti. 

-kse 

Einnig var undirbúningsnám-
skeið fyrir áramót og í janúar-
byrjun sóttu nemendur upp-
rifjunarnámskeið í skyndi-hjálp á 
Hvammstanga. Þegar núverandi 
nemendur, sem eru þau Alfreð 
Gestur Símonarson, Jóhann L. 
Jónsson og Ragn-heiður 
Guðbrandsdóttir, hafa lokið 
náminu eru flestir sjúkra-
flutningamenn á staðnum með 
þessa grunnmenntun auk þess 
sem Gunnar Jónsson lauk í vetur 
framhaldsnámskeiði.              -kse 

Þrír  úr hópi sjúkrabílstjóra á 
Hólmavík hafa síðustu vikurnar 
sótt grunnnámskeið fyrir 
sjúkrabílstjóra á vegum 
Sjúkraflutningaskólans. 
Námskeiðið er kennt gegnum 
fjarfundabúnað tvö kvöld í viku 
auk þess sem nemendur fá 
verklega kennslu þrjár helgar, 
ásamt kollegum sínum frá 
Búðardal og Hvammstanga og 
hefur verið kennt eina helgi á 
hvorum stað en lokaprófin verða 
hér á Hólmavík um helgina. 

Opið bréf til mömmu 
 
(Óskast birt í Fréttunum til fólksins eins og önnur opin bréf) 
 
Sæl og blessuð mamma mín! 
 
Hvað segirðu nú gott og hvernig hefur þú það? Já og gleðilegt ár 
og hjartans þakkir fyrir öll gömlu árin. Að þessu sinni sendi ég þér 
bara OPIÐ BRÉF hérna í fréttabréfinu hennar Stínu. Það var 
nefnilega þannig að ég var ekki með neinn 45 kall í vasanum (fyrir 
póstinum þú skilur) og þetta kostar ekki neitt svo fólk er farið að 
gera miklu meira af því að senda svona opin bréf. Þá þarf ég 
heldur ekkert að eyða bensíni í að koma til þín til að spyrja þig 
svona augliti til auglitis hvernig þú hafir það í mjöðminni og hvort 
þú hafir ekki haft nóg að gera síðan síðast. Og hafðir þú það ekki 
gott um áramótin? Það hefur eiginlega verið alveg brjálað að gera 
hjá mér. Það gengur ofsalega vel í vinnunni og ég er viss um að ég 
fæ gríðarlega launahækkun eftir kjarasamningana. Ég er að hugsa 
um að segja forstjóranum frá þessari sniðugu samskiptaleið. Þá 
getur fyrirtækið hætt að eyða morðfjár í tölvupóst og síma og það 
getur líka alveg hætt að tala persónulega við fólk. Ef ég bendi 
honum á þessa frábæru leið þá fæ ég örugglega einhvern bónus. 
Jæja nóg um það, ég hafði bara engan tíma til að búa til slátrið fyrr 
en núna í lok nóvember, en það var bara af því hvað það var mikið 
að gera í vinnunni. Svo reyndi ég að baka brúnu smákökurnar 
þínar fyrir jólin, pabbakökurnar þú veist, en þær urðu eitthvað svo 
ljósar. Getur verið að ég hafi sett of mikið smjörlíki? 
Jæja mamma, eigum við nú ekki bara að segja þetta gott í bili? 

 
Ástarkveðjur Þín Lilla 

 
P.s. Bið að heilsa öllum. 

Tveir góðir: 
Til sölu Daweo nubira árg 1998 
ekinn 130 þús og Izuzu trooper 
árg. 1992, töluvert endurbættur. 
Uppl. Í s. 4513585 / 867 3164 / 
861 3164 (Addi og Stína) 
 
Herbalife! 
Snyrtivörurnar og 
næringarvörurnar til sölu. 
Stína, Borgabraut 3 (vídeóleiga) 
s.8673164 / 4513585 
 
Geislagalli  nr 34 (ónotaður) til 
sölu eða í skiptum fyrir minni 
galla. 
Stína í s. 4513585 / 8673164. 
 
Nýtt! 
Ný bragðtegund af Formula 1 
próteindrykknum komin, 
CAPPURCHINO. 
Hringið eða komið til að fá frítt 
sýnishorn. 
Hildur Emils 
Austurtúni 7 
S. 692 7260 eða 451 3337 

Ótti við að tekjustofnar 
verði ekki nægjanlegir 
Í máli framsögumanna kom 
fram að tilgangur kynningar-
funda sem haldnir eru víða 
um land um þessar mundir, sé 
að kynna verkefnið fyrir 
sveitarstjórnarmönnum og 
leita eftir áliti þeirra á öllum 
þáttum verkefnisins. Ekki sé 
endilega lagt upp með fast-
mótuð markmið til sam-
einingar, þó heimamenn á 
hverjum stað séu vissulega 
hvattir til að skoða ýmsa 
möguleika til sameiningar 
með opnum huga. Í dag eru 
sveitarfélögin í landinu 104 
og ríflega helmingur þeirra 
mjög fámenn sveitarfélög. Í 
máli þeirra sveitarstjórnar-
manna sem tjáðu sig á 
fundinum mátti heyra að það 
væri miklu fremur ótti við 
ákvarðanir af hálfu ríkisins en 
ótti við sameiningu við 
nágrannasveitarfélögin sem 
fældi menn frá sameiningu. 
Varðandi áframhaldandi 
tilfærslu verkefna frá ríki til 
sveitarfélaganna óttast menn 
greinilega að nægjanlegir 
tekjustofnar muni ekki fylgja 
með. Þá var harðlega 
gangrýnd skerðing á framlagi 
ríkisins til málaflokka eins og 
refa- og minkaveiða og 
húsleigubóta, en mörg 
sveitarfélög hafa þegar sent 
frá sér harðorðar ályktanir um 

Mæður grunnskólanemenda 
á Hólmavík framreiddu 
rúmlega fimmhundruð 
rjómabollur á bolludaginn. 
Það var fjöldi foreldra úr 
foreldrafélaginu sem bakaði 
bollurnar og nokkrar konur 
tóku svo á móti þeim í 
skólanum snemma að morgni 
bolludags, settu inn í þær 
rjóma og súkkulaði ofan á. 
Því næst var bollunum 

pakkað í pappaöskjur og þær 
merktar. Þá tóku nokkrir 
pabbar við bollunum og óku 
þeim í fyrirtæki staðarins. 
Bollusalan er helsta fjáröflun 
félagsins og taka fyrirtækin 
bollunum greinilega fegins 
hendi, enda eykst salan milli 
ára. 

Í byrjun febrúarmánaðar 
boðaði sameiningarnefnd á 
vegum félagsmála-
ráðuneytisins til fundar með 
sveitarstjórnarmönnum á 
Ströndum í Sævangi. 
Nefndin starfar innan 
átaksverkefnis ráðuneytisins 
um eflingu sveitarstjórnar-
stigsins, en auk hennar starfa 
að verkefninu tekjustofna-
nefnd og verkefnanefnd. 
Verkefnisstjóri er Róbert 
Ragnarsson og var hann 
meðal framsögumanna á 
fundinum. Fundurinn var vel 
sóttur af sveitarstjórnar-
mönnum í öllum hreppum 
Strandasýslu, utan Árnes-
hrepps en samgöngur þangað 
takmarkast jafnan við flug til 
Reykjavíkur á þessum 
árstíma. Framsögumenn auk 
Róberts voru Guðjón 
Bragason skrifstofustjóri í 
félagsmálaráðuneytinu og 
Aðalsteinn Óskarsson fram-
kvæmdastjóri Atvinnu-
þróunarfélags Vestfjarða, 
sem jafnframt er fram-
kvæmdastjóri Fjórðungs-
sambands Vestfjarða. 
Magnús Stefánsson alþingis-
maður, sem á sæti í 
sameiningarnefndinni stýrði 
fundinum. Þá ávarpaði Elín 
Líndal, sem einnig á sæti í 
sameiningarnefndinni, 
fundinn.  
 

þau mál. Einnig nefndu 
menn að ekki færi hjá því að 
störfum fækkaði jafnhliða 
hagræðingu í þjónustu 
sveitarfélaganna eftir 
sameiningu. Auðheyrt var að 
samgöngumál eru sem fyrr 
ofarlega á baugi í sýslunni 
og telja flestir að verulega 
bættar samgöngur séu í raun 
forsenda sameiningar. 
Strandamenn hafa mjög 
horft til vegar yfir 
Arnkötludal og aukins 
samstarf við Reykhólasveit 
og Dali í því sambandi. Þá er 
ekki síður þörf á 
samgöngubótum innan 
sýslunnar og þykir til að 
mynda fáheyrt að þéttbýlis-

kjarnar eins og Hólmavík og 
Drangsnes skulu ekki vera 
tengdir bundnu slitlagi.  
 
Óskað eftir tillögum 
fyrir vorið 
Þegar hefur verið óskað eftir 
tillögum frá 
sveitarfélögunum sjálfum 
varðandi sameiningu og eiga 
þær að berast í vor. Sumarið 
verður svo tekið í að taka við 
breytingartillögum og móta 
endanlegar tillögur út frá 
þeim. Gert er ráð fyrir að 
hægt verði að kjósa um 
sameiningu vorið 2005, en þá 
er rétt um ár eftir af 
kjörtímabili 
sveitarstjórnarmanna.      -kse 

%	��
&����	
���
���
#�����

��
����'���
$������
�
�������(




�� ��������

�

 

������
)����	"

�

$��	�����


*''	�
������''��
�
+����
��	����

Á föstudaginn fór í fyrsta sinn 
fram upplestrarkeppni 
Grunnskólans á Hólmavík.  
Tveir nemendur úr 
hverjum bekk, frá þriðja 
upp í sjötta bekk, ásamt 
fimm nemendum úr 
sjöunda bekk, kepptu um 
titlana skólameistari í 
upplestri á yngsta stigi og 
miðstigi. Textinn sem 
krakkarnir fluttu voru 
annars vegar valdir kaflar 
úr tveimur skáldsögum 
og hins vegar ljóð að 
eigin vali. Það var 
Dagrún Kristinsdóttir í 3.
bekk sem sigraði á yngra 
stigi og hlaut að launum 
bókina Halla, Ljóð eftir 
Stein Steinarr með 
myndskreytingum eftir 
Luísu Matthíasdóttur en á 
miðstiginu sigraði 
Guðjón Hraunberg 
Björnsson nemandi í 7. bekk 
og hlaut hann að launum 
bókina Fuglar eftir David 
Attenborugh. Hlé var gert milli 
umferða og lék Hekla Björk 
Jónsdóttir á píanó í hléinu en 

meðan úrslitanna var beðið 
lék sex manna hljómsveit 
skipuð nemendum úr 7. og 8.

bekk eitt lag. 
Dómnefnd skipuðu þau 
Baldur Sigurðsson frá 
Kennaraháskólanum, sem er 
einn af frumkvöðlum Stóru 
upplestrarkeppninnar á 

landsvísu, Hrafnhildur 
Þorsteinsdóttir kennari og 
Einar Indriðason formaður 

Leikfélags Hólmavíkur. Að 
sögn Baldurs stóðu allir 
þátttakendur sig með prýði. 
Taldi hann það mesta 
sigurinn að koma upp og 
lesa fyrir fjölda áheyrenda, 

en um 150 manns lögðu leið 
sína í Hólmavíkurkirkju til 
að hlýða á upplesturinn. Lára 

Guðrún 
Agnarsdóttir 
umsjónarkennari 6. 
og 7.bekkjar hafði 
veg og vanda af 
öllum undirbúningi 
og framkvæmd.  
Keppnin var öðrum 
þræði hugsuð sem 
undirbúningur fyrir 
upplestrarkeppni í 
Strandasýslu sem 
fram fer í lok mars. 
Þá munu nemendur 
úr 7.bekk í öllum 
skólum sýslunnar, 
ásamt 
Reykhólaskóla 
keppa um vegleg 
verðlaun. Sú 
keppni verður 
fyrsta keppnin 

sem haldin er í Strandasýslu, 
en undanfarin ár hefur stóra 
upplestrarkeppnin farið fram 
á yfir 30 stöðum víða um 
landið. 

-kse 

Þá er komið að 8 liða úrslitum í Spurningakeppni 
vinnustaða og félaga á Ströndum. Keppnin fer 

fram sunnudaginn 7.mars nk.  
og hefst stundvíslega kl 20:00  
í Félagsheimilinu á Hólmavík. 

Í 8 liða úrslitum mætast þessi lið: 
Fiskvinnslan Drangur-Bitrungar 

Hólmadrangur-Leikfélag Hólmavíkur 
Strandahestar-Strandagaldur 

Héraðsbókasafn Strandasýslu-Skrifstofa 
Hólmavíkurhrepps 

 
Sigurlið kvöldsins komast síðan áfram á 

úrslitakvöldið sem fer fram sunnudaginn 21.mars. 
 

Aðgangseyrir er aðeins kr. 500.–  
fyrir 16 ára og eldri. 

Sauðfjársetur á Ströndum býður upp á kaffi 
og gúmmelaði á góðu verði í hléinu. 

Spurningakeppni Strandamanna 2004 

Sauðfjársetrið á vefnum: 
Www.strandir.is/saudfjarsetur 

Nýlega hófust hjá leíkfélagi 
Hólmavíkur æfingar á leikritinu 
Frænka Charleys. Um er að ræða  
u.þ.b. 110 ára gamalt klassískt verk 
eftir Brandon Thomas, og var það 
sýnt í Kollafirði fyrir um 20 árum 
síðan. “Þetta er algjör klassík og 
mjög fyndið,” sagði Arnar S. Jónsson 
í samtali við FTF. Arnar er einn 
reyndasti leikari félagsins þrátt fyrir 
ungan aldur og er af hinni leikglöðu 
Steinadalsfjölskyldu. Hann hefur 
tekið að sér leikstjórnina í þessari 
uppfærlsu. Segir hann að vel hafi 
gengið að manna hlutverkin en þó 
vanti ennþá karlleikara, helst í 
yngri kantinum. Auk þess vantar 
ennþá aðstoðarleikstjóra.  
Nú eru allir hvattir til að hrista af sér 
slenið og eyða örfáum vikum í 
fádæma góðum félagsskap!! 
Kíkið á: www.holmavik.is/leikfelag 

Hin árlega Góugleði  
Hólmvíkinga fer fram  

laugardaginn 6. mars.   
Húsið opnar kl. 20:00 og 
borðhald hefst kl. 20:30   

 
Miðasala föstudaginn 5. 

mars kl  17-19.   
Miðaverð er kr 4000.   

 
Á eftir skemmtiatriðum og 

borðhaldi er dansleikur með 
hljómsveit  

B.G. og Margrétar.   
Miðaverð á dansleik eftir kl. 

24:00 er kr. 2000.  
Góunefndin 

hún 10 uppáhalds-
bækurnar sínar. 
Matthías Lýðsson bóndi 
í Húsavík sagði frá 
skáldinu Guðmundi 
Inga Kristjánssyni frá 
Kirkjubóli í Bjarnardal í 
Önundarfirði og fór 
með brot úr kvæðum 
hans, m.a. Vor í fangi 
og Vonlaust getur það 

verið. Jóhanna 
Guðbjörg Rósmunds-
dóttir nemi við Grunn-
skólann á Hólmavík las 
óprentað ljóð eftir 
frænda sinn, Tómas 
Rósmundsson frá Gils-
stöðum í Selárdal, sem 
heitir Þjóðbrókargil.  
 
(Heimild:www.holmavik.is/
bokasafn) 

Bókakvöld febrúar-
mánaðar var haldið 
þann 5. febrúar og var 
þokkaleg mæting. 
Kaffið og kleinurnar 
voru vel þegnar að 
vanda og gestir 
skemmtu sér hið besta.  
Bókaormur febrúar-
mánaðar var Júlíana 
Ágústsdóttir og kynnti 

Uppáhaldsbækur 
Júllu: 

Veiðiferðin eftir Sven 
Nordquist  
Ástarsaga úr fjöllunum 
eftir Guðrúnu 
Helgadóttir  
Loksins fékk pabbi að 
ráða eftir Indriða 
Úlfsson  
Segðu það börnum eftir 
Stefán Jónsson  
Sagnablöð eftir Örn á 
Steðja  
Oddaflug eftir Guðrúnu 
Helgadóttir  
Maður og mold eftir 
Sóley í Hlíð  
Vestfirðir eftir Hjámar 
R. Bárðarson  
Agga Gagg eftir Pál 
Hersteinsson  
Hornstrendingabók eftir 
Þorleif Bjarnason  

Á sunnudag, Konudaginn, fór 
fram önnur umferð í 
spurningakeppni 
Strandamanna 2004. Sem fyrr 
kepptu átta lið af þeim sextán 
sem skráð eru til keppni. Að 
þessu sinni sigraði lið 
Strandahesta lið Kaupfélags 
Steingrímsfjarðar á Hólmavík 
með 23 stigum gegn 14, 
nemendur Grunnskólans á 
Hólmavík biðu lægri hlut fyrir 
fiskvinnslunni Drangi á 
Drangsnesi, 13-19, Leikfélag 
Hólmavíkur sigraði lið 
Heilbrigðisstofnunarinnar með 
22 stigum gegn 16 og 
Strandagaldur vann kennara 
við Grunnskólann á Hólmavík 
með 26 stigum gegn 18. Þess 
má geta að það voru kennarar 
við Grunnskólann sem sigruðu 

í fyrra, en það lið er nú fallið 
úr keppni. Að lokinni annarri 
umferð var dregið í átta liða 
úrslitin sem fram fara 
sunnudaginn 6.mars nk. Á 
auglýsingu aftar blaðinu má 
sjá hvað lið eigast við það 

kvöld. Hálfum mánuði síðar 
verða svo lokaviður-
eignirnar. Að sögn Arnars S. 
Jónsson spyrils og dómara 
hefur keppnin gengið mjög 
vel fram til þessa og öll liðin 
verið fjörug og skemmtileg. 

Fyrir 1025. Fundi þann 10.
febrúar sl. lá beiðni um um 
fjárstyrk til kaupa á peysum 
fyrir starfsmenn Grunnskóla 
Hólmavíkur. Samþykkt var 
að veita 1.000.- króna styrk 
til þeirra starfsmanna sem 
kaupa peysu. 

Fyrir 1025.fundi lá einnig 
Bréf frá Hannesi Leifssyni 
dags. 28.01.04. Eftirfarandi 
var bókað um þetta bréf: 
”Borist hefur bréf dags. 
28.01. 2004 frá Hannesi 
Leifssyni og varðar bréf 
hreppsnefndar frá 16. janúar 
og bréf Haraldar V.A. Jóns-
sonar oddvita hreppsnefndar 
frá 12. janúar sl.  Ásdís 
Leifsdóttir sveitarstjóri vék 
af fundi á meðan þessi 
dagskrárliður var ræddur og 
afgreiddur. Bréfritari fór 
fram á það í niðurlagi 
bréfsins "að það verði bókað 
í fundargerð hreppsnefndar í 
heild sinni". Í upphafi um-
ræðna vakti varaoddviti máls 
á því að ekki væri ástæða til 
að bóka bréfið í heild sinni. 
Fjórir hreppsnefndarmenn 
samþykktu það en Björn 
Hjálmarsson sat hjá við 
atkvæðagreiðslu. 
Hreppsnefnd sammála eftir-
farandi bókun: Hreppsnefnd 
þakkar Hannesi Leifssyni 
fyrir bréfið og þær upplýsin-
gar, sem koma fram í því.” 

Á 1025. fundi voru 
samþykktar umsóknir um 
aðstöðu fyrir eitt hross frá 
Kristjáni Sigurðssyni og um-
sókn um aðstöðu fyrir þrjú 
hross frá Victori E. Vic-
torssyni, í hesthúsinu á Víði-
dalsá. 

Á 1025. Fundi var lögð fram 
til kynningar fundargerð 
Bygginga-, umferðar- og 
skipulagsnefndar Hól-
mavíkurhrepps frá 29. janúar 
2004.  

Á 1025. fundi var  fundar-
gerð Húsnæðisnefndar frá 9. 

febrúar 2004 tekin fyrir, en 
þar sækir Magnús Sigurðs-
son á Hólmavík um viðbótar-
lán. Fundargerðin var 
samþykkt samhljóða. 

Fyrir 1026.fundi þann 24.
febrúar lá erindi frá 
Fjórðungssambandi Vest-
firðinga um tilnefningu full-
trúa fyrir Hólmavíkurhrepp í 
sjö manna starfshóp um sam-
göngumál. Borist hefur bréf 
dags. 12. febrúar 2004 með 
samþykkt frá 48. Fjórðungs-
þingi í Reykjanesi 5. til 6. 
september sl. um að kjósa 7 
manna nefnd um samgöngu-
mál. Stjórn Fjórðungssam-
bandsins gerir tillögu um 
skiptingu fulltrúa í nefndina 
á milli sveitarfélaga á Vest-
fjörðum og verði einn 
nefndarmanna frá Hólmavík. 
Oddviti lagði til að Björn 
Hjálmarsson verði fulltrúi 
Hólmavíkurhrepps og var 
það samþykkt samhljóða 
með öllum atkvæðum. 

Á 1026. fundi lagði 
sveitarstjóri fram skýrslu um 
nokkur mál til upplýsinga og 
athugunar, í framhaldi af því 
var eftirfarandi samþykkt:          
a.  Hætt verði að greiða skot-
verðlaun fyrir veiðar á ref og 
mink, að svo komnu máli. 
b.  Sveitarstjóra var falið að 
vinna að úrbótum í neyslu-
vatnsöflun á Hólmavík og 
kanna kostnað við nauðsyn-
legar framkvæmdir.   
c.  Leikskólastjóri hefur sagt 
upp störfum og var 
sveitarstjóra falið að 
auglýsa eftir nýjum leik-
skólastjóra.  

Fyrir 1026. Fundi lá beiðni 
um fjárstyrk frá Félagi 
áhugamanna um varðveislu á 
Kópnesi á Hólmavík. 
Hreppsnefnd barst bréf dags. 
7. febrúar 2004 frá Sævari 
Benediktssyni fyrir hönd Fé-
lags áhugamanna um 
varðveislu á Kópnesi, sem 
stofnað var 12. des. 2003. 

Félagið sækir um styrk til að 
geta byrjað starfsemi. 
Oddviti lagði til að veita 50 
þúsund króna styrk úr 
sveitasjóði til verkefnisins. 
Tillagan var samþykkt 
samhljóða með 5 atkvæðum.
Sjá: www.angelfire.com/
folk/kopnes 

Á 1026. Fundi var afgreidd 
umsókn frá Ólöfu Jónsdóttur 
og Reyni Stefánssyni um 
greiðslu vegna náms-dvalar 
á HólmavíkÍ bréfinu er farið 
fram á að sonur þeirra verði 
ekki með í heimanakstri í 
skóla, en þau óska þess í 
stað að fá greiðslu vegna 
námsdvalar á Hólmavík. 
Samþykkt var að heimila 
sveitarstjóra að ná sam-
komulagi um lausn málsins.  

Á 1026. fund barst erindi frá 
Sambandi íslenskra sveitar-
félaga dagsett 10. febrúar 
um grunnskólaþing 26. mars 
2004. Þingið verður haldið á 
Hótel Sögu 26. mars 2004. 
Erindið varlagt fram til 
kynningar og vísað til 
skólanefndar. 

Ársskýrsla Héraðsbóka-
safns Strandasýslu var lögð 
fram á 1026. fundi 
hreppsnefndar. Þar kemur 
m.a. fram að á síðasta ári 
voru 183 notendur skráðir í 
bókasafnið og að vel hefur 
gengið vel að innheimta 
árgjöld sem eru nú 2500 
krónur. Bókasafnsnefnd 
skipa þau Hrafnhildur 
Guðbjörnsdóttir, Kristján 

Sigurðsson, Bára Karlsdótir, 
Guðfinnur Finnbogason og 
Matthías Lýðsson. Alls voru 
180 bækur voreu keyptar inn 
á síðasta ári, auk borðspila, 
hljóðbóka og myndbanda. 
Safnið seldi líka notaðar 
bækur og nam sala þeirra 
tæðpum 60 þúsund krónum. 
Auk venjubundinna útlána 
hefur safnið útvegað bækur í 
millisafnaláni, en mikill 
fjöldi Strandamanna stundar 
fjarnám um þessar mundir og 
nýtir sér þessa þjónustu helst, 
þó hún standi öllum til boða. 
Í skýrslunni eru tíunduð töl-
vukaup sem gerð voru er 
styrkur fékkst frá Mennta-
málaráðuneytinu í árslok 
Keyptar voru tvær tölvur og 
prentari og til stendur að 
bókasafnið tengist 
Landskerfi bókasafna um 
mitt næsta ár. Áformað er að 
bókavörður sæki námskeið 
þegar kerfið verður tekið í 
notkun.   

Á 1026.fundi var lögð fram 
fundargerð verkfundar frá 
10. febrúar sl. vegna íþrót-
tamiðstöðvar á 
Hólmavík. Fundinn sátu Ás-
dís Leifsdóttir sveitarstjóri, 
Haraldur V.A. Jónsson 
oddviti, Gísli Gunnlaugsson 
byggingafulltrúi og 
Guðmundur Friðriksson 
verktaki. Í fundargerðinni 
koma fram margvíslegar 
upplýsingar um ýmsa 
verkþætti og skýringar á áli-
taefnum og svör frá hön-
nunarfyrirtækinu Arkís, sem 
hefur teiknað mannvirkin.          

Hvað? Hvenær? Hvar? 

Uppákoma í bókasafninu fimmtudaginn 4.mars kl 20:15 Í Héraðsbókasafninu (Grunnskólanum) 

Góugleði laugardaginn 6.mars kl Í Félagsheimilinu á Hólmavík 

Spurningakeppni –8 liða úrslit sunnudaginn 7.mars kl 20:00 Í Félagsheimilinu á Hólmavík 

Árshátíð Grunnskólans á Hólmavík fimmtudaginn 18.mars Í Félagsheimilinu á Hólmavík 

Námskeið Ferðamálasamtaka Íslands föstudaginn 19. mars Á Hólmavík 

Spurningakeppni –úrslitakvöld sunnudaginn 22. febrúar Í Félagsheimilinu á Hólmavík 

Stóra upplestrarkeppnin í Strandasýslu þriðjudaginn 24. mars kl 17:00 Í Hólmavíkurkirkju 

Fastir liðir eins og venjulega: 

Kirkjukór Hólmavíkurkirkju-æfingar fimmtudagar kl 20:30 í Hólmavíkurkirkju 

Kvennakórinn Norðurljós-æfingar miðvikudagar kl 20:00 í Hólmavíkurkirkju 

Félagsstarf eldri borgara þriðjudagar kl 14:00-17:00 í Grunnskólanum (nýrri enda) 

Hvað er um að vera? 

Fimmtudaginn 4. mars kl 20:15 
Guðjón Hraunberg Björnsson og  

Sólrún Jónsdóttir lesa uppáhaldsljóðin sín. 
Birna Richardsdóttir 

kynnir 
uppáhaldsbækurnar 

sínar. 
Kaffi og kleina. 
Allir velkomnir 

Héraðsbókasafnið 

Leiguhúsnæði -samstarfsaðili óskast á Hólmavík  
Áfengis- og tóbaksverslun ríkisins óskar eftir leiguhúsnæði og 
samstarfsaðila fyrir vínbúð á Hólmavík. Áformað er að opna vorið 
2004.  
Húsnæðið skal vera um 25 m² og þarf að vera lokað frá annarri starfsemi. 
Leitað er eftir rými samtengdu öðrum atvinnurekstri sem á samleið með 
rekstri vínbúðar hvað snertir hreinlæti og umhverfi. Greiður aðgangur þarf 
að vera til vörumóttöku. Við verslunina þarf að vera góð aðkoma fyrir 
fatlaða.  
Húsnæðið verður að hljóta samþykki byggingafulltrúa, vinnueftirlits, 
brunaeftirlits og heilbrigðiseftirlits. Óskað verður eftir samþykki lögreglu á 
staðsetningu verslunarinnar og leyfi sveitarstjórnar til að reka verslunina.  
Forsenda leigusamnings er að leigusali sé jafnframt samstarfsaðili um 
rekstur vínbúðar og veiti ÁTVR ýmis konar þjónustu t.d. við móttöku vöru 
og aðstoð við verslunarstjóra ÁTVR á annatímum og í forföllum og leysi 
hann einnig af í sumarleyfum.  
Gögn er lýsa nánar óskum ÁTVR um ástand húsnæðis og þjónustu 
liggja frammi á skrifstofu Hólmavíkurhrepps, Hafnarbraut 19, 
Hólmavík. Nánari upplýsingar veitir Jóhann Steinsson  í síma 560 
7700.  
Með umsókn leigusala/samstarfsaðila fylgi upplýsingar um 
atvinnuferil. Sé um fyrirtæki að ræða er óskað eftir upplýsingum um 
hvenær það var stofnað, rekstrarform og nöfn eigenda. 
Ársreikningur síðasta árs skal fylgja með umsókn ásamt staðfestum 
vottorðum um skil á opinberum gjöldum og iðgjöldum í 
lífeyrissjóði. Með allar upplýsingar verður farið sem trúnaðarmál.  
Tilboð er greini hvenær leigutími geti hafist, stærð húsnæðis, 
húsaleigu og þjónustugjöld berist skrifstofu Áfengis- og 
tóbaksverslunar ríkisins, Stuðlahálsi 2, 110 Reykjavík eigi síðar en 
22. mars 2004.                                   Reykjavík, 29. febrúar 2004  
                                                 Áfengis- og tóbaksverslun ríkisins  

Þórður Halldórsson skólabílstjóri 
sem búsettur er á Laugalandi við 
Ísafjarðardjúp efndi á dögunum til 
óvissuferðar fyrir nokkra aðila á 
Hólmavík. Tilgangur ferðarinnar var 
að vekja athygli á slæmu ástandi 
vegarins um Langadalsströnd. Þeir 
sem slógust í för með Þórði voru 
Ásdís Leifsdóttir sveitarstjóri, 
Haraldur V.A. Jónsson oddviti, 
Áslaug Þórarinsdóttir sýslumaður og 
Victor Örn Victorsson skólastjóri, 
auk fréttaritara. Vegurinn um 
Langadalsströnd er að miklu leyti 
niðurgrafinn vegur sem ekki hafa 
verið gerður teljandi bætur á um 
áratuga skeið. Ein af ástæðum þess 
að Þórður ákvað að vekja athygli á 
þessu ástandi eru áform um að skera 
niður fjárveitingu vegna 
uppbygginga vegarkafla frá 
Melgraseyri að Laugarlandi. Að 
sögn Þórðar er þessi vegur mun 
meiri farartálmi að vetrum en 
Steingrímsfjarðarheiðin. Þórður ekur 
allt að sex ferðir á dag milli 
Hólmavíkur og Ísafjarðardjúps en 
hann sinnir auk skólaakstursins starfi 
landpósts í sveitinni. Slæmt ástand 
vegarins vakti óneitanlega furðu 

�

3��

�$���
"$��
�
/��'
��������	
�
�

	
��� �������
�����������������
�������

Slökkviliðið á Hólmavík var 
kallað út kl 00:22 aðfararnótt 
þriðjudagsins 10. febrúar.
Tilkynning barst gegnum 
neyðarlínuna um að reykur 
væri í töfluherbergi í 
Heilbrigðisstofnuninni á 
Hólmavík. Að sögn Einars 
Indriðasonar 
slökkviliðsstjóra höfðu 
hitnað vírar í töflunni, en þó 
orsökin væri ekki ljós taldi 
hann mögulegt að um lausan 
vírenda hefði verið að ræða. 
Það tók slökkviliðsmennina 
níu nákvæmlega 10 mínútur 
að koma á vettvang með 
allan búnað. Ekki voru 
kallaðir til sjúkrabíll og 
lögregla, en Einar sagði að 
það væri gert ráð fyrir að 
neyðarlínan sæi um slíkt ef 
útkall kæmi frá 
Heilbrigðisstofnuninni. Í 
þessu tilfelli reyndist þó 
engin þörf á því. 
Einn slökkviliðsmaður mætti 
beint á staðinn og sló út 
rafmagninu og náðist 
fljótlega að koma ljósunum 

inn aftur. Rafvirkinn sem 
þjónustar stofnunina var svo 
kallaður til og lagði hann af 
stað frá Reykjavík um 
nóttina. Ekki reyndist þörf á 
reykræstingu og enginn eldur 
hafði kviknað. “Það barst 
varla lykt á milli hæða”, 
sagði Einar, en umrætt 
töfluherbergi er í 
sjúkraskýlinu og er hluti af 
nýbyggingu sem tekin var í 
notkun í vor. Einar sagði 
sjálfvirkt aðvörunarkerfi hafa 
virkað vel og auk þess hefði 
starfsmaður á næturvakt 
brugðist hárrétt við með því 
að hringja tafarlaust í 
neyðarlínuna. Jafnframt 
sagði Einar að það kæmi sér 
vel að starfsmenn Orkubús 
Vestfjarða eru flestir í 
slökkviliðinu og nýtist 
þekking þeirra á rafmagni 
vel í tilfellum sem þessu. Á 
Heilbrigðisstofnuninni á 
Hólmavík dvelja aldraðir 
langlegusjúklingar auk þess 
sem þar er móttaka sjúklinga 
í bráðatilfellum. 

ferðalanganna, en eftir umhleypinga-
samt tíðarfar var mikill krapaelgur á 
veginum. Mokstur er alla jafna tvo 
daga vikunnar og þar sem vegurinn 
hefur ekki verið byggður upp þarf lítið 
til að fylli aftur í ruðninga eftir 
mokstur. Í vetur hefur verið reynt ða 
halda úti daglegum skólaakstri til 
Hólmavíkur, sem eru um 70 kílómetrar 
frá bænum Skjaldfönn. Í áðurnefndri 
ferð gerði Þórður árangurslausa tilraun 
til að flytja póst heim að bænum 
Skjaldfönn, en þurfti að snúa við og 
kalla eftir aðstoð frá Snævari 
Guðmundssyni bónda á Melgraseyri 
sem sinnir snjómokstri á svæðinu. 

Hafís á Ísafjarðardjúpi, 20. febrúar sl. 




